
Suliap nr-a: 2015 - 12167 

Uunga siunnersuut: Aningaasarsianit akileraarutit pillugit Inatsisartut inatsisaata 

allanngortinneqarneranik Inatsisartut inatsisaat nr. xx, xx. xxx 2016-imeersoq  

(Soraarnerussutisiaqarnissamut aaqqissuussinernut nunani allaniittunut akiliutit 

akileraaruserneqartarnerat) 

 

 

Akissuteqaat 

(Aningaasanut Aatsitassanullu Naalakkersuisoq) 

 

 

Aappassaaneerinninneq 

 

Inatsisissatut siunnersuutip suliarineqarnerani Aningaasaqarnermut Akileraartarnermullu 

Ataatsimiititaliap sukumiisumik suliarinninnera Naalakkersuisut sinnerlugit qujassutigiumavara.  

 

Aningaasaqarnermut Akileraartarnermullu Ataatsimiititaliami amerlanerussuteqartut inatsisissatut 

siunnersuutip akuersissutigineqarnissaa innersuussutigigaat, Naalakkersuisut iluarisimaarlugu 

paasivaat.  

 

Aningaasaqarnermut Akileraartarnermullu Ataatsimiititaliami amerlanerussuteqartut 

pingajussaaneerinninnermut atatillugu allannguutissatut siunnersuummik ikaarsaariarnermik 

aaqqissuussinermik, nunani allani soraarnerussutisiassanik katersivinnut akiliutit 

akileraarusersorneqarnerisa siuartinnerisa nassatarisaanik pilersunut, soraarnerussutisiassanik 

katersaqartunut sunniuteqaatit pakkersimaarneqarnissaannut siunertaqartumik 

saqqummiussisoqarnissaa siunnersuutigaat. Ataatsimiititaliamut paasissutissiissutigineqartut 

naapertorlugit, ikaarsaarnermi aaqqissuussineq inunnut nunani allani soraarnerussutisiassanik 

katersivinni katersaqartunut attuumassasoq paasissutissiissutigineqarpoq, tassunga ilanngullugit 

qallunaat nunaanni soraarnerussutisiassanik katersivinnut, matumani inuit soraarninngornerisa 

nalaanni Kalaallit Nunaanni najugaqarnerat Kalaallilluunniit Nunaata avataani najugaqarnerat 

apeqqutaatinnagu.  

 

Ataatsimiititaliap kissaataa Naalakkersuisut akuersaarniarpaat, inatsisissatullu siunnersuutip 

pingajussaaneerneqarnissaa sioqqullugu ikaarsaariarnermi aaqqissuussinermik taamaattumik 

allannguutissatut siunnersuummik saqqummiussissallutik. Ataatsimiititaliamut 

nalunaarutigineqartutullu piffissami 2017-imit 2019-imut 4,2 mio. kr-inik 2020-imillu 2021-imut 2,8 

mio. kr-inik Nunatta Karsiata isertitassaata annikinnerulernerannik allannguutissatut siunnersuutip 

pineqartup nassataqarnissaa ilimagineqartoq Naalakkersut erseqqissaatigiumavaat.  

 

Naalakkersuisut taama oqaaseqarlutik inatsisissatut siunnersuutip pingajussaaneerinninnissamut 

ingerlatinneqarnissaa siunnersuutigaat. 

 

 


